
GOUVÈNÈ CUOMO ANONSE APEPRÈ $7 MILYON SOU FÒM SIBVANSYON POU PWOGRAM 

DEVLOPMAN MENDÈV SUNY 

 

Sibvansyon yo Se pou Domèn ki gen Gwo Bezwen tankou Jeni, Sante Piblik ak Metye nan Teknoloji 

Enfòmasyon 

 

Gouvènè Andrew M. Cuomo jodi a te anonse apeprè $7 milyon sou fòm sibvansyon pou State University 

of New York High Needs Program pou sipòte devlopman mendèv nan domèn yo prevwa ki pral gen yon 

kokenn devlopman toupatou nan Eta a. Sibvansyon ane sa finanse pwogram nan 37 kolèj ak inivèsite 

diferan epi fokis nan domèn jeni, enèji pwòp renouvlab, swen sante, sante piblik, byomedsin-byoteknik, 

teknoloji enfòmasyon ak biznis ak finans. 

 

“Lè nous fokis sou devlopman yon mendèv nan domèn sa yo menm, n ap pozisyone ekonomi a pou 

kokenn kwasans epi ede moun pwospere nan endistri dinamik kap grandi toupatou nan Eta a,” te 

deklare Gouvènè a. “Pwogram fòmasyon pwofesyonèl n ap finanse yo bay elèv konpetans yo bezwen 

pou yo reyisi nan kèk nan pati sektè prive a kap devlope pi rapid yo – sa ki ede tou biznis New York 

jwenn talan yo bezwen pou yo devlope. Se yon lòt fason pou nou jwenn nouvo opòtinite pou Nouyòkè, 

epi mwen fyè pou m sipòte pwogram sa yo jounen jodi a.” 

 

Kanpis SUNY pral itilize sibvansyon yo pou kreye epi soutni pwogram devlopman mendèv nan domèn yo 

ki gen anpil bezwen, selon jan Depatman Travay ak Empire State Development klase yo epi pral 

konsidere bezwen New York pou chak rejyon. Yo konsidere yon metye gen anpil demann lè yo prevwa 

pral gen yon gwo kantite ouvèti pou yo, yon to kwasans elve, ouben yon konbinezon toulede nan ane k 

ap vini yo. 

 

W ap jwenn yon lis konplè pwogram kanpis k ap resevwa bourad lajan sou entènèt isit la.  

 

Rektè SUNYa, Nancy L. Zimpher, te di konsa, “High Needs Program SUNY a se sèlman yon fason pou nou 

respekte pwomès devlopman ekonomik ak mendèv nou yo anvè Eta New York pandan n ap edike epi 

fòme elèv nou yo nan metye ki pral mennen nan siksè apre gradyasyon. Elèv ki pwofite pwogram sa yo 

se enjenyè, espè nan enèji pwòp, teknisyen swen sante ak chèf biznis demen yo, epi nou fyè pou n 

ankouraje devlopman yo ak fòmasyon yo sou kanpis toupatou nan Eta a. Konpliman pou chak pwogram 

yo ki resevwa sibvansyon ane sa.” 

 

Chak kanpis SUNY te kalifye pou resevwa bourad lajan nan kad High Needs Program nan. Kantite 

sibvansyon ak kantite lajan ki bay yo baze sou kantite, kalite ak gwosè demann yo te resevwa, epi te 

varye ant $36.800 ak $100.000. Ak lansman Open SUNY ane sa, se pwogram kote pi fò klas yo kapab fèt 

sou entènèt ki gen priyorite. 

 

Sou baz enfòmasyon ki soti nan Depatman Travay, sou dis lane kap vini yo, New York pral bezwen 

apeprè: 2.340 enjènyè ak teknològ nan jeni; 18.550 nouvo pwofesyonèl swen sante ak teknisyen sante; 

9.000 pwofesyonèl nan biznis ak finans; epi 6.500 pwofesyonèl kominotè ak sèvis sosyal. Senk premye 

metye yo jwenn gen gwo demann pou yo nan enèji pwòp se enjenyè sivil, enjenyè anviwonman, enjenyè 

mekanik, ak mekanisyen ak enstalatè chofaj, èkondisyone ak refrijerasyon. Genyen tou yon bezwen kap 

ogmante nan New York, menm jan ak nan tout peyi a, pou teknisyen nan byoloji ak nan chimi ak 

teknisyen medikal ak laboratwa klinik, ansanm ak espè nan teknoloji enfòmasyon ki espesyalize nan 

enfòmatik nan nyaj (cloud), smatfòn, tablèt ak aplikasyon lojisyèl ki fasil pou twouve. 

 

Enfòmasyon sou State University of New York 

 

State University of New York se pi gwo rezo inivèsite konplè nan peyi Etazini, k ap fòme apeprè 460.000 

etidyan nan plis pase 7.500 pwogram diplòm ak sètifika sou 64 kanpis kolèj ak inivèsite, ak sou entènèt 

atravè Open SUNY. Elèv ak pwofesè SUNY toupatou nan eta a pote kokenn kontribisyon nan rechèch ak 

dekouvèt, sa ki bay prèske $1 milya aktivite ki benefisye bourad lajan ki sot deyò chak ane. Genyen 3 

milyon ansyen etidyan SUNY nan lemonn. Pou jwenn plis enfòmasyon sou fason SUNY kreye opòtinite, 

ale sou sitwèb www.suny.edu.  

